
FOLGA XERAL NO ENSINO, 9 DE MAIO: TOD@S CONTRA A LOMCE!

Nova Escola Galega simase a convocatoria de folga xeral no ensino convocada por distintas
organizacions da comunidade educativa contra a LOMCE.

NEG entende que esta lei pretende mudar con caracter estrutural as finalidades do sistema
educativo, afastandoas dos parametros de calidade e equidade social que deben identificar a
institucion escolar nas sociedades contempordneas. A suUa orientacion, fortemente
mercantilista e privatizadora, atenta gravemente contra o dereito & educacion, pretendendo
convertela nun ben privado, nunha mercadoria mais ao servizo de quen poida pagala. A
regresion ideoldxica que inspiran moitas das medidas contidas neste anteproxecto
representan unha concesion sen precedentes as esixencias da Igrexa e da patronal de
centros privados.

NEG considera que a LOMCE proxecta un modelo educativo que se corresponde co modelo de
sociedade desigual, confesional e profundamente inxusta da dereita conservadora, e que se
insire nunha concepcion uniformizadora e recentralizadora do estado, ao servizo do rancio
imaxinario que suxire a “Marca Espafia”.

As medidas que se anuncian neste anteproxecto, asociadas & discrecionalidade e alcance
doutras accions que se vefien promovendo contra o servizo publico da educacion, traeran
nocivas consecuencias:

- Dificilmente lograran reducir o fracaso escolar e o abandono temperan. Se acaso
rebaixaran as estatisticas ao reconduciren alglins “efectivos” cara & formacion profesional
basica e reduciran a porcentaxe de alumnado que acceda a estudos universitarios.

- As revdlidas e a nova proposta curricular conducen a unha maior xerarquizacion e
recentralizacién do curriculo, e colocan as linguas propias nun lugar secundario. Os ambitos
humanistico e artistico perden peso a favor de materias asociadas & empregabilidade e ao
emprendedurismo empresarial.

- A presenza dunha materia alternativa a relixién con caracter avaliable e a desaparicion dos
contidos asociados ao ambito da educacidon para a cidadania e os dereitos humanos,
evidencian a aposta por unha formacién moral confesional.

- Acentuaranse as diferenzas entre centros, non pola relevancia dos seus proxectos, sendn
por vermos sancionados con esta lei mecanismos de competencia desleal entre centros,
podendo reservarse o dereito de admision do alumnado, ao abeiro dunha malentendida
liberdade de eleccién de centro, que favorecerad economicamente a progresion da rede
privada-concertada.

- Incide na desprofesionalizacién do profesorado, ao que se lle modifican, outra vez, as
condicions de traballo e se lle reduce o ambito de decisidbns respecto de aspectos
fundamentais do curriculo e da vida dos centros.

- O reforzamento das direccions e a perda de peso dos Consellos Escolares minimizaran o
traballo en clave participativa da comunidade educativa, apostando por unha xestion
xerencialista ao servizo dos intereses dos responsables da administracion educativa.

NEG entende que o anteproxecto da LOMCE dinamita o actual modelo educativo,
retrocedendo a tempos predemocraticos, e denuncia as provocadoras formas elixidas para a
sla aprobacién polo Consello de Ministros, un dia despois desta convocatoria de folga xeral,
e sen apenas marxe de manobra para considerar as advertencias vertidas polo propio
Consello de Estado no seu recente ditame.

NEG anima a non baixar a garda e manter as mobilizacidéns civicas e os espazos de reflexion
e debate sobre a LOMCE para lograrmos que non sexa aplicada.

Compostela, 6 de maio do 2013.

